Ooreenkoms
Dalene Mathee

Vrae
1. Wat het Jakob en Willem ooreengekom voor Willem se dood? (1)

2. Hoe lank voor sy dood was Willem in die hospitaal?

3. Wat het Jakob na Willem se dood besluit oor ‘n kamermaat? Gee twee feite. (2)
4. Noem twee dinge wat Jakob probeer het om sy vrees te oorwin. (2)
5. Watter “medisyne" gebruik Jakob?

6. Hoe het Willem vir Jakob geantwoord op hulle ooreenkoms? Gee twee feite. (2)

7. Waarteen het Jakob vir Willem al vroeg gewaarsku? (1)

8. Wat vertel Jakob aan Willem oor sy oorlede oupa? (4)

9. Wanneer het Jakob en Willem die ooreenkoms aangegaan’? (1)

10. Wat het Jakob na Willem se dood verkies toe die matrone vir hom ‘n nuwe kamermaat wou kry? (1)

11. Waarvoor is die mens, volgens Jakob, sy hele lewe bang? (1)

12. Hoe lank na die ooreenkoms is Willem dood? (1)

13. “Eers die aand, nadat dit stil geword het in die Rusoord, ruk die vrees onverwags in hom los." Wat vrees Jakob? (1)

14. Voltooi die paragraaf deur die korrkete woorde in te vul. Skryf net die nommer en die antwoord neer:

Aan die einde van die verhaal besef Jakob dat daar 14.1. (…) na die dood is toe die prop om 14.2. (…) gewoonweg tussen sy vingers losgedraai het. Hy besef dat dit Willem se teken vir hom was. (2)
15. Hoe oud was die twee “broers" toe hulle mekaar ontmoet het? (1)
16. Hoe laat het hulle hulle kamerdeur gesluit om whisky te drink? (1)
17. Watter dag van die week het hulle altyd whisky gekoop? (1)
18. Watter een van die twee “broers" het nog ‘n motor gehad? (1)

19. Wat het die ander “broer” bygedra tot die gebruik van die motor? (1)

20. Watter “broer" is eerste oorlede? (1)

21. Die twee “broers" het ‘n ooreenkoms aangegaan. Die een broer wat oorgebly het, was verskriklik bang vir spoke. Hoe het hy probeer om die “spoke” weg te hou? Noem twee feite. (2)
22. Jakob en Willem het elke aand “stoutigheid" aangevang.

22.1. Wat was dit? (1)

22.2. Wat se reël van die ouetehuis het hulle aangepas om die “stoutigheid” te kon pleeg? Gee twee feite. (1)

22.3. Hoe laat het hulle dit gedoen? (1)

23. Jakob en Willem het baie dinge met mekaar gedeel. Hulle het na die (nuus/godsdiens) oor Willem se radio geluister.

24. Voltooi die volgende sin deur net die korrekte woord neer te skryf. Skryf net die nommer en die antwoord neer: 
Alhoewel Willem nie ’n motor gehad het nie, het hy (…) (twee woorde) as hulle in Jakob se motor gery het. (1)

25. Wat het teen die muur aan Willem se kant gehang? (1)

26. En toe na goed vyf jaar van saambly, gaan hulle die ooreenkoms aan. 
26.1. Wat het aanleiding gegee tot die sluit van die ooreenkoms. Gee twee feite. (2)

26.2. Wat was die ooreenkoms wat gesluit was tussen Willem en Jakob? (2)

26.3. Hoe lank na die ooreenkoms gesluit was, is Willem oorlede? (1)

26.4. Hoe lank was Willem in die hospitaal voor hy oorlede is? (1) 

27. Kies die korrekte antwoord. Skryf net die nommer en die letter neer.

Hoe het Jakob gevoel toe Willem eerste doodgegaan het?

a. Alleen en dus wou hy gehad het die bestuur moet so gou as moontlik ’n nuwe kamermaat vir hom kry.
b. Bang en daarom het hy nooit saans na sy kamer teruggaan nie en het dus deur die nag televisie gekyk.

c. Hartseer want die verlies van ‘n bloedbroer kon nie erger gewees het nie.
d. Eensaam en het dus gedink ou Sarah is ‘n goeie plaasvervanger vir Willem. (1)
28. Noem twee dinge wat Jakob doen toe hy alleen en bang in die kamer lê. (2)

29. Kies die korrekte antwoord. Skryf net die nommer en die letter neer.

Omdat Willem so lank neem om aan Jakob te verskyn, glo Jakob dat …
a. daar niks na die dood is nie.

b. hy nie ’n goeie mens is nie.

c. ‘n mens se lewe niks beteken nie.

d. Willem van hom vergeet het. (1)

30. Hierdie gevoel dryf Jakob om die kamerdeur te sluit en die whisky uit die wegsteekplek te haal. Wat het gebeur toe Jakob die bottel probeer oopmaak? Gee twee feite. (2)
31. Hoe het Willem vir Jakob geantwoord op hulle ooreenkoms? (2)

32. Watter reël van die Rusoord se Bestuur het die twee mans aangepas om by hulle lewens te pas? Gee twe feite. (2)
33. Waar het Jakob sy “medisyne” gedrink na Willem se dood om weg te kom van Willem se spook af?

34. Willem was al twee keer getroud.
34.1. ls die bogenoemde stelling waar of onwaar? 
34.2. Verduidelik jou antwoord in 34.1. (1)

35. Waaroor het Jakob reeds vroeg vir Willem gewaarsku? (1)
36. Jakob en Willem het ‘n ooreenkoms aangegaan nadat een van die oudste inwoners dood is. Wie het voorgestel dat hulle die ooreenkoms moet aangaan? (1)
37. Wie het vir Jakob van Willem se dood kom vertel? (1)
38. Jakob was maar altyd bang vir spoke. Op watter twee maniere probeer Jakob om te keer dat Willem die ooreenkoms nakom? (2)
39. Voltooi die paragraaf deur slegs die nommer en die korrekte antwoord te skryf: 
Aan die einde van die verhaal besef Jakob dat daar lewe na die dood is, toe die horlosie 39.1. (…) slaan en die 39.2. (…) gewoonweg tussen sy vingers losgedraai het. Hy sê dan ook vir Willem as hy hom dan opstêrs wil hou, is dit ook maar reg.

40. Jakob het dadelik na Willem se dood iemand anders in Willem se plek in die kamer laat bly.
40.1. Is die bogenoemde stelling waar of onwaar? (1)

40.2. Gee ‘n rede vir jou antwoord in 40.1. (1)

41. Kies die korrekte antwoord. Skryf net die nommer en die letter neer.

Jakob en Willem het soos ... teenoor mekaar gevoel.

a. vreemdelinge
b. kennisse
c. bloedbroers
d. kamermaats (1)

42. Lees die stelling sorgvuldig deur en verbeter die twee foute. 
Jakob en Willem was 42.1. (diep in die tagtig) en baie 42.2. (sieklik). (1)
43. Jakob was ‘n oujongkêrel.
43.1. ls die bogenoemde stelling waar of onwaar? (1)

43.2. Gee ‘n rede vir jou antwoord in 43.1. (1)
44. Voltooi die sin deur net die nommer en die korrekte antwoord te skryf: 
Jakob was ‘n 44.1. (…) en Willem het in ’n 44.2. (…) gewerk voor hulle afgetree het. (2)
45. Hoe lank het Willem en Jakob op die stadium al ’n kamer gedeel toe hulle die ooreenkoms met mekaar aangegaan het? (1)

46. Na watter gebeurtenis het hulle die ooreenkoms aangegaan? (1)

47. Voltooi die sin deur net die nommer en die korrekte antwoord te skryf: 
Volgens die ooreenkoms moet die een wat eerste 47.1. (…) ‘n 47.2. (…) kom los sodat die een wat nog lewe, kan weet of daar 47.3. (…) na die dood is.

48. Lees die stellings deur en gee slegs die nommer en die korrekte naam van die karakter.

48.1. Sy het ‘n lang siekbed gehad en toe gesterf. (1)
48.2. Hy is na drie dae in die hospitaal oorlede. (1)
48.3. Sy het sin gehad vir Jakob. (1)
48.4. Hy was baie bang vir spoke. (1)
Antwoorde

1. Die een wat eerste tot sterwe kom sal vir die ander een ‘n teken bring of daar lewe na die dood is. (1)

2. Drie (3) dae. (1)

3. Hy sal eerder meer betaal maar hy wil nie ‘n ander kamermaat hê nie. (2)

4. Hy het met die lig aan geslaap en hy het gebid. (2)

5. Whisky. (1)

6. Die prop van die Whiskybottel wou vyfuur nie oopdraai nie maar halfses het die prop gewoonweg tussen sy vingers losgedraai. (2)

7. Vrouens. (1)

8. Sy oorle oupa was al toegemaak met die laken  toe kom hy weer by sy volle verstand kom en toe sê hy hy was aan die anderkant maar die Here het gesê hy moet oor vier dae terugkom en op die kop vier dae later was hy weg. (4)

9. Die oudste inwoner van die ouetehuis het gesterf. (1).

10. Hy sal eerder meer betaal. (1)

11. Of daar lewe na die dood is.(1)

12. Nege (9) maande later. (1)

13. Dat Willem by hom gaan kom spook. (1)

14.1. lewe.

14.2. halfses. (2)

15. sewentig. (1)

16. Halfses. / 17:30 (1)

17. Vrydag. (1)

18. Jakob. (1)

19. Tot die brandstof. (1)
20.  Willem. (1)
21. Hy het met die lig aan geslaap en hy het gebid. (2)

22.1. Hulle het ‘n (sopie) Whisky gedrink. (1)

22.2. Die reël dat drank slegs vir medisinale doeleindes in die kamers gebruik mag word. (2)

22.3. Halfses. (1)

23. Godsdiens. (1)

24. mildelik bygedra. (1)

25. ‘n Muurhorlosie. (1|)

26.1. Die oudste inwoner van die ouetehuis het gesterf. (2)

26.2. Die een wat eerste tot sterwe kom sal vir die ander een ‘n teken bring of daar lewe na die dood is. (2)

26.3. Nege (9) maande later. (1)

26.4. Drie (3) dae. (1)

27. C. (1)

28. Hy het met die lig aan geslaap en hy het gebid. (2)

29. A. (1)

30. Die prop wou nie oop nie, dit voel of die prop in die glas ingesmelt is. (2)

31. Willem het vir hom ‘n teken gebring deur die prop van die whiskybottel te laat vassit tot op die kop halfses. (2)

32. Die reël dat drank slegs vir medisinale doeleindes in die kamers gebruik mag word. (2)

33. In die toilet (in die badkamer). (1)

34.1. Onwaar. (1)

34.2. Willem was nooit getroud nie. / Jakob was twee keer getroud. (1)

35. Vrouens. (1)

36. Willem. (1)

37. Die matrone. (1)

38. Hy het met die lig aan geslaap en hy het gebid. (2)

39.1. Halfses. (1)

39.2. Prop. (1)

40.1. Onwaar. (1)

40.2. Hyhet gesê hy sal hoër losies betaal. / Hy het gesê daar sal nie weer iemand soos Willem wees nie. (1)

41. C. (1)

42.1. vlak in die sewentig. (1)

42.2. gesond van liggaam en verstand. (1)

43.1. Onwaar. (1)

43.2. Hy was al twee keer getroud. / Willem was ‘n oujonkêrel. (1)

44.1. treindrywer. (1)

44.2. lanboukoöperasie. (1)

45. Vyf (5) jaar. (1)

46. Nadat die oudste inwoner van die ouetehuis gesterf het. (1)

47.1. sterf / doodgaan. (1)

47.2. teken. (1)

47.3. lewe. (1)

48.1. Christina. (1)

48.2. Willem. (1)

48.3. Sarah. (1)

48.4. Jakob. (1)

